ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՕԳՈՍՏՈՍԻ 8-Ի N 1048-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ 
(ՄՇՏԱՊԵՍ ԳՈՐԾՈՂ ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵի 14.01.2016թ. Նիստի  N 23.23/{348784}-16 ԱՐՁԱՆԱԳՐՈՒԹՅԱՆ 23-ՐԴ ԿԵՏՈՎ ՏՐՎԱԾ ՀԱՆՁՆԱՐԱՐԱԿԱՆԻ ՀԻՄԱՆ ՎՐԱ)
	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը


	Եզրակացություն
	Կատարված փոփոխություններ

	1
	2
	3
	4

	Մշտապես գործող ֆինանսատնտեսական նախարարական կոմիտե, 14.01.2016թ. 
	1. ՀՀ կառավարության աշխատակազմի ղեկավար-նախարար Դավիթ Հարու​թյունյանի առաջարկությամբ և կոմիտեի անդամների քվեարկության արդյունքերով՝ խմբագրել որոշման նախագիծը՝ սահմանելով որակավորման վկայականի գործողության ժամկետը լրանալուց հետո՝ մասնակցի ընտրությամբ որակավորման քննության կամ վերապատրասման միջոցով որակավորման վկայականի գործողության ժամկետի երկա​րաձգման կամ նոր վկայականի տրամադրման հնարավորություն.

2. կոմիտեի անդամների քվեարկության արդյունքերով խմբագրել որոշման նախա​գիծը՝ հանելով քննության հարցաթերթիկում ներառվող խնդիրների հրապարակման պահանջը.

3. ՀՀ արդարադատության նախարարի առաջին տեղակալ Արսեն Մկրտչյանի առաջարկությամբ՝ նախագծից հանել որակավորում ստանալու համար ներկայացվող դիմումի ձևը ՀՀ ֆինանսների նախարարի կողմից հաստատելու վերաբերյալ դրույթները.
4.  խմբագրել նախագիծը՝ հաշվի առնելով ՀՀ կենտրոնական բանկի կողմից ներկայացված առաջարկությունները:

5. որոշման նախագծի խմբագրված տարբերակը մեկ անգամ ևս համաձայնեցնել 
ՀՀ կենտրոնական բանկի և շահագրգիռ մյուս մարմինների հետ և վերջնական լրամշակված տարբերակը ներկայացնել ՀՀ կառավարության աշխատակազմ: 
 
	1. Ընդունվել է:

2. Ընդունվել է:
3. Ընդունվել է:

4. Ընդունվել է մասնակի:
5. Ընդունվել է:

	1. Նախագծում կատարվել են համապատասխան փոփոխություններ:
2. Առաջարկը հանվել է:
3. Դիմումի ձևը ներառվել է նախագծում:


	ՀՀ ֆինանսների նախարարություն,

18.02.2016թ., N  034/4365-16
	1. Նախագծի 1.1 կետում  «հաշվապահների» բառը փոխարինել «հաշվապահի» բառով, քանի որ դիմումը գրում է յուրաքանչյուր անձ իր համար: Այդ բառը փոխարինել նաև դիմումի ձևի վերնագրում և տեքստում: 

      2. Նախագծի 2-րդ կետի 10-րդ ենթակետով նոր բովանդակությամբ լրացվող 26-րդ կետը խմբագրել հետևյալ բովանդակությամբ.

      «26. Քննության արդյունքում որակավորված անձինք (այսուհետ՝ որակավորված անձ) որակավորման վկայականի գործողության ժամկետը լրանալու դեպքում իրենց ընտրությամբ կարող են`

      1)
սահմանված ընդհանուր կարգով մասնակցել հաշվապահների որակավորման քննությանը` ներկայացնելով սույն կարգի 5-րդ կետով պահանջվող փաստաթղթերը, կամ`

     2)
հաշվապահի որակավորման վկայական ստանալու համար Հայաստանի Հանրապետության ֆինանսների նախարարություն ներկայացնել հետևյալ փաստաթղթերը`

       ա. դիմում համաձայն Ձևի: Դիմումի ձևը տեղադրվում է Հայաստանի Հանրապետության ֆինանսների նախարարության պաշտոնական կայքում.

      բ. դիմելու օրվան նախորդող հինգ տարիների ընթացքում լիազոր մարմնի կամ մասնագիտացված կառույցի կողմից կազմակերպված մասնագիտական վերապատրաստման դասընթացներին նվազագույնը 40 ժամ մասնակցած լինելու փաստը հավաստող փաստաթղթի պատճենը: Վերապատրաստման դասընթացները պետք է կազմակերպված լինեն հաշվապահական հաշվառման, աուդիտորական գործունեության, ֆինանսական վերլուծության, հարկային, տնտեսական իրավունքի վերաբերյալ օրենսդրության շրջանակներում: Վերապատրաստման դասընթացներին մասնակցություն է համարվում նաև մասնագիտական դասընթացների, սեմինարների, դասախոսությունների վարումը, ինչպես նաև մասնագիտական խորհրդակցություններին, դասընթացներին, սեմինարներին և գիտաժողովներին մասնակցությունը.

       գ. անձը հաստատող փաստաթղթի պատճենը.

       դ. երկու լուսանկար՝ 3X4 չափսի:»:

       Հաշվի առնելով, որ ՀՀ կառավարության 2003 թվականի օգոստոսի 8-ի N 1048-Ն որոշմամբ հաստատված հաշվապահների որակավորման կարգի 14-րդ և 16-րդ կետերում նշված տարբերակումը (գրականությունից օգտվելու արդյունքում անցողիկ միավորների հաշվարկը) 2003 թվականի նոյեմբեր ամսից սկսած այլևս կիրառելի չէ, առաջարկում ենք նշված կետերը շարադրել հետևյալ խմբագրությամբ.

        «14. Քննությունների ընթացքում մասնակցին թույլատրվում է օգտվել Հայաստանի Հանրապետության ֆինանսների նախարարի սահմանած ցանկում ընդգրկված նորմատիվ իրավական ակտերից և (կամ) գրականությունից, սակայն չի թույլատրվում երկխոսության մեջ մտնել մյուս մասնակիցների հետ, օգտվել համակարգչից, հեռահաղորդակցության միջոցներից ու ծածկաթերթիկներից:

        Սույն կետի պահանջներից որևէ մեկի խախտման դեպքում` հանձնաժողովի անդամների ընդհանուր թվի առնվազն 50 տոկոսի որոշմամբ, մասնակիցը դուրս է հրավիրվում քննասենյակից (դրա մասին կազմվում է արձանագրություն, որի մեկ օրինակը, մասնակցի ցանկությամբ, տրվում է իրեն): 

        Քննության ընթացքում մասնակիցը կարող է քննասենյակից դուրս գալ հանձնաժողովի նախագահի թույլտվությամբ: Մասնակցի՝ քննասենյակ վերադառնալու և քննությունը շարունակելու պայմանով դուրս գալու դեպքում, նրան պետք է ուղեկցի հանձնաժողովի անդամներից մեկը՝ սույն կետի պահանջների խախտումը կանխելու նպատակով:»:

       «16. Քննության արդյունքում որակավորված է համարվում այն մասնակիցը, որը քննություն հանձնելու արդյունքում հավաքել է առնվազն 84 միավոր (անցողիկ միավոր), այդ թվում խնդիրներից՝ առնվազն 15 միավոր:»:

       Սույն առաջարկը նախագծում կարող է արտացոլվել 2-րդ կետի 5-րդ ենթակետից հետո` մեկ կամ երկու առանձին ենթակետերով:
	Ընդունվել է:
	Նախագծում կատարվել են համապատասխան փոփոխություններ:


	ՀՀ էկոնոմիկայի նախարարություն, 17.02.2016թ., 

033/4134-16
	Առարկություններ և առաջարկություններ չկան:
	
	

	ՀՀ կենտրոնական բանկ, 25.02.2016թ., N 15.1-08/000118-16
	Առարկություններ և առաջարկություններ չկան:
	
	

	ՀՀ արդարադատության նախարարություն, 25.03.2016թ., N035/7758-16
	1. Նախագծի 1-ին կետի համաձայն առաջարկվում է «Հայաստանի Հանրապետության ֆինանսների և էկոնոմիկայի» բառերը փոխարինել «Հայաստանի Հանրապետության ֆինանսների» բառերով: Մինչդեռ անհրաժեշտ է հստակորեն նշել այն բոլոր կետերը, որոնցում նախատեսվում են վերոնշյալ փոփոխությունները՝ համաձայն «Իրավական ակտերի մասին» ՀՀ օրենքի 43-րդ հոդվածի 7-րդ մասի պահանջների:

2) Նախագծի 6-րդ կետի համաձայն առաջարկվում է <Հայաստանի Հանրապետությունում հաշվապահների որակավորման կարգը հաստատելու մասին> ՀՀ կառավարության 2003 թվականի օգոստոսի 8-ի N 1048-Ն որոշմամբ /այսուհետ՝ նաև Որոշում/ հաստատված կարգի 14-րդ կետը շարադրել հետևյալ խմբագրությամբ՝ <Քննությունների ընթացքում մասնակցին թույլատրվում է օգտվել Հայաստանի Հանրապետության ֆինանսների նախարարի սահմանած ցանկում ընդգրկված նորմատիվ իրավական ակտերից և (կամ) գրականությունից, սակայն չի թույլատրվում երկխոսության մեջ մտնել մյուս մասնակիցների հետ, օգտվել համակարգչից, հեռահաղորդակցության միջոցներից ու ծածկաթերթիկներից:

Սույն կետի պահանջներից որևէ մեկի խախտման դեպքում՝ հանձնաժողովի անդամների ընդհանուր թվի առնվազն 50 տոկոսի որոշմամբ, մասնակիցը դուրս է հրավիրվում քննասենյակից (դրա մասին կազմվում է արձանագրություն, որի մեկ օրինակը, մասնակցի ցանկությամբ, տրվում է իրեն)>:

Գտնում ենք, որ նախագծի վերոնշյալ կետն անհրաժեշտ է լրացնել <այլ էլէկտրոնային սարքավորումները> արտահայտությամբ՝ չսահմանափակվելով միայն համակարգիչների և հեռահաղորդակցության միջոցների նշմամբ: Մասնավորապես էլեկտրոնային սարքավորում է հանդիսանում նաև դիկտոֆոնը:

3) Նախագծի 29-րդ կետի, ինչպես նաև 32-րդ կետի համաձայն ՀՀ ֆինանսների նախարարությունը մերժում է անձանց որակավորման վկայականի տրամադրումը, եթե որակավորման վկայական ստանալու համար դիմած անձը սույն կարգով պահանջվող փաստաթղթերը ներկայացրել է թերի կամ ոչ ամբողջությամբ: 

Գտնում ենք, որ փաստաթղթերի թերի ներկայացումն ամբողջովին նույնանում է դրանց՝ ոչ ամբողջությամբ ներկայացնելու հետ: Ուստի քանի որ որևէ իմաստային տարբերություն այս երկու հասկացությունների միջև առկա չէ, անհրաժեշտ ենք համարում խմբագրել 29-րդ և 32-րդ կետերը: 

Այս առնչությամբ անհրաժեշտ է նկատի ունենալ, որ <Վարչարարության հիմունքների և վարչական վարույթի մասին> ՀՀ օրենքի 32-րդ հոդվածի համաձայն եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը: Ուստի այն բոլոր դեպքերում, երբ անձը փաստաթղթերը ներկայացնում է ոչ ամբողջությամբ, ապա ՀՀ ֆինանսների նախարարությունը ոչ թե պետք է մերժի վկայականի տրամադրումը, այլ առաջարկի համալրել անհրաժեշտ փաստաթղթերով:

Այդ առումով անհրաժեշտ է խմբագրել նախագծի հիշյալ դրույթները:


	1.Ընդունվել է:
2. Ընդունվել է:

3. Ընդունվել է:

	1. «Կարգի ամբողջ տեքստում» բառերը փոխարինվել են «Կարգի 3-րդ, 5-րդ, 9-րդ, 18-րդ կետերում  բառերով»:
2. Կետը լրացվել է «այլ էլեկտրոնային սարքավորումներից» բառերով:

3. Կետերը վերախմբագրվել են:




6

